
Partabrævið hjá Faroe Petroleum lækkaði í virði við átta prosentum tá fyri tøkan í gjár 

boðaði keypsskálanum og íleggjarunum frá at Blink-brunnurin, tann seinasti sum teir bora í 

ár, vísti seg at vera miseydnaður. 

Borað bleiv niður á 3710 metra dýpi, men tað vísti seg at har var ikki nakað kolvetni. 

Frammanundan var mett at hetta var eitt øki sum líkist Pil, Bue og Boomerang, har kolvetni 

bleiv funnið. 

Hóast Blink vísti seg at raka við síðuna av, so hevur Faroe Petroleum í ár funnið nógv av 

bæði olju og gassi á Pil, Bue og Boomerang í ár. Nú er klárt at fara undir at byggja út hesi 

økini, so framleiðsla kann byrja. 



Faroe Petroleum sigur í boðum til íleggjarar at 2016 vervur eitt áhugavert ár á leitiøkinum, 

samstundis sum prísurin á leitivirkseminum kann roknast við verður væl lægri enn í ár. 

Í 2016-ætlanini liggja millum annað tríggjar boriøtlanir í norskum sjógvi. 

Fíggjarlig er javnin framvegis góður í fyritøkuni, og fyritøkan eigur rættuliga fitt á bók. 

Framleiðslan í ár kemur at liggja millum 9500 og 10.500 føt av oljulíkum um dagin. 

Ein oljulíkur er ein umroknað eind, har olja og gass fær eitt sambæriligt virði. 

 


